
సంచిక - 36                     నవంబర్ - 2021                      పేజీలు : 4                      వెల : అమూల్యం (ప్రైవేట్ సర్క్యూలేషన్)

ఈ రోజు ది. 30.11.2021 న విజయవాడ నగర పోలీస్ కమీషనర్ శ్రీ బత్తిని 
శ్రీనివాసులు, ఐ.పి.ఎస్., గారి పదవీ విరమణ సందర్భంగా విజయవాడ నగర పోలీసు 
అధికారులు మరియు సిబ్బంది తరుపున గౌరవ వందనం సమర్పించిన నగర సాయుధ 
బలగాలు. ఈ కార్యక్రమంలో డి.సి.పి. (అడ్మిన్) శ్రీమతి మేరీ ప్రశాంతి గారు, డి.సి.
పి.లా అండ్ ఆర్డర్ శ్రీ హర్షవర్థన్ రాజు గారు, డి.సి.పి.(సి.ఎస్. డబ్ల్యూ) శ్రీమతి ఎ.బి.
టి.ఎస్. ఉదయరాణి గారు, ఏ.డి.సి.పి లు శ్రీ యం. ఆర్. కృష్ణంరాజు గారు, సి.హెచ్.
లక్ష్మీపతిగారు, టి.సర్కార్ గారు, శ్రీ కే.వి. శ్రీనివాసరావు గారు, మొకా సత్తిబాబు గారు 
మరియు ఏ.సి.పి.లు, ఇన్స్పెక్టర్లు  మరియు  సిబ్బంది  పాల్గొన్నారు.

నగర పోలీస్ కమీషనర్ శ్రీ బి.శ్రీనివాసులు ఐ.పి.ఎస్., గారి పదవీ విరమణ సందర్భంగా 

గౌరవ వందనం సమర్పించిన నగర సాయుధ బలగాలు

@VjaCityPolice

@VjaCityPolice

విజయవాడ పోలీస్ కమీషనరేట్ 
వాట్సప్ నెంబర్

7328909090

భద్రతా రుణాలు
హోదాను బట్టి రుణాలు 
పెరుగుదుల వుండును

హౌసింగ్ / ఫ్లాట్ రుణాలు
కాలవ్యవధి 25 సం.లు (వడ్డీ 5% )

PC to ASI 
25 లక్షల - 40 లక్షలు 

SI to CI 
27 లక్షల - 50 లక్షలు 

DSP
30 లక్షల - 60 లక్షలు 

IPS
35 లక్షల - 70 లక్షలు 

స్థలము కొరకు రుణము
కాలవ్యవధి 12 సం.లు (వడ్డీ 5% )

PC to ASI
10 లక్షల - 25 లక్షలు 

SI to CI 
12 లక్షల - 30 లక్షలు 

DSP - 
14 లక్షల - 35 లక్షలు 

IPS
20 లక్షల - 45 లక్షలు  

పర్సల్ లోన్
కాలవ్యవధి - 5సం.లు (వడ్డీ 10%)

PC to ASI - 2.5 లక్షల - 5 లక్షలు
SI & above - 4 లక్షల - 5 లక్షలు

సంప్రదించు ఫోన్ నం.
08632340230

నూతన పోలీస్ భవనాలు మరియు శంఖుస్థాపన ప్రారంభోత్సవం

ఉత్తమ సేవా పతకం,  సేవా పతకం మరియు  అతి ఉత్కృష్ట సేవా పతకం 
మరియు ఉత్కృష్ట సేవా పతకాలకు ఎంపికైన పోలీసు అధికారులు

విజయవాడ నగర పోలీస్ కమిషనరేట్ 
పరిధిలో వివిధ విభాగాలలో శాంతి 
భద్రతల పరిరక్షణ, నేరాల నియంత్రణ, 
ట్రాఫిక్ క్రమబద్ధీకరణ, వివిధ కేసుల్లో 
నేరపరిశోధన, నేరస్థుల గుర్తింపు మరియు 
అరెస్ట్ విషయాల్లో, అలాగే కరోనా వైరస్ 
వ్యాప్తి నియంత్రణ సందర్భంగా విధి 
నిర్వహణలో సమర్ధవంతంగా మెరుగైన 
పనితీరు ప్రదర్శించి ప్రతిభ చూపిన వారికి 
ఉగాది (తెలుగు సంవత్సరాది 2020 & 
21)కి గాను ఉత్తమ సేవా పతకాలు-5 మరియు సేవా పతకాలు-23 లకు ఎంపికైన 
పోలీస్ అధికారులను  మరియు  సిబ్బందిని పోలీస్ కమీషనర్ శ్రీ బి. శ్రీనివాసులు, 

ఐ.పి. ఎస్., గారు అభినందించడం 
జరిగింది విజయవాడ నగర పోలీస్ 
కమిషనరేట్ పరిధిలో వివిధ విభాగాలలో 
శాంతి భద్రతల పరిరక్షణ, నేరాల 
నియంత్రణ, ట్రాఫిక్ క్రమబద్ధీకరణ, వివిధ 
కేసుల్లో నేరపరిశోధన, నేరస్తుల గుర్తింపు 
మరియు అరెస్ట్ విషయాల్లో, అలాగే కరోనా 
వైరస్ వ్యాప్తి నియంత్రణ సందర్భంగా విధి 
నిర్వహణలో సమర్ధవంతంగా మెరుగైన 
పనితీరు ప్రదర్శించి ప్రతిభ చూపిన వారికి 

(2019-2020) గాను అతి ఉత్కృష్ణ సేవా మరియు ఉత్కృష్ణ సేవా పతకాలకు 
ఎంపికైన  పోలీస్ అధికారులు మరియు సిబ్బంది.

ది.29.11.2021న  కృష్ణలంక  పోలీస్  స్టేషన్ నూతన భవనం, భవానిపురం 
పోలీస్ స్టేషన్ నూతన భవనం మరియు కొత్త పేట పోలీస్  స్టేషన్ నూతన 

భవన నిర్మాణ  శంఖుస్థాపన  ప్రారంభోత్సవానికి   ముఖ్య ఆతిధి గా వచ్చిన ఆంధ్ర 
ప్రదేశ్  రాష్ట్ర  హోంమంత్రి  గౌరవనీయులైన  శ్రీమతి మేకతోటి సుచరిత గారు  
ప్రారంభించడం జరిగినది. ఈ కార్యక్రమంలో గౌ.  శ్రీ పెద్దిరెడ్డి రామచంద్రారెడ్డి, శ్రీ 
వెలంపల్లి  శ్రీనివాస రావు గారు, ఆంధ్ర ప్రదేశ్  రాష్ట్ర  డి.జి.పి  శ్రీ గౌతం సవాంగ్ ఐ.పి.
ఎస్ గారు,  పోలీస్ హౌసింగ్ మేనేజింగ్ డైరెక్టర్  శ్రీ యన్. సంజయ్ ఐ.పి.ఎస్ గారు, 
నగర  పోలీస్ కమీషనర్ శ్రీ బత్తిని శ్రీనివాసులు  ఐ.పి.ఎస్ గారు,  డి.సి.పి  శ్రీమతి 
డి. మేరీ ప్రశాంతి గారు, వెస్ట్ డి.సి.పి  శ్రీ కె. బాబు రావు గారు మొదలైన  అధికార్లు 
మరియు  సిబ్బంది   పాల్గొనడం జరిగింది. 



నవంబర్ 2020 మరియు నవంబర్ 2021 నెలలో నమోదైన 

నేరాల విశ్లేషణ
l  	 రాత్రిపూట ఇంటి దొంగతనం, పగటిపూట ఇంటి దొంగతనం, 

జేబు దొంగతనం, ఆత్మహత్యకు ప్రేరేపించు, హత్యప్రయత్నం, రోడ్డు 
ప్రమాదాలలో మరణాలు, రోడ్డు ప్రమాదాలలో సాధారణ గాయాలు 
-33ఎ,  344 ఐ.పి.సి సెక్షన్ 51.33% తగ్గించడం జరిగింది. 

l   	 పొత్తుకోసం హత్య, రాబరీ, వైర్ల దొంగతనం, ఆటో మొబైల్ 
దొంగతనాలు, ఇతర దొంగతనాలు, వరకట్న వేధింపులు, వరకట్న 
వేధింపు మరియు ఆత్మహత్యకు ప్రేరేపించుట, రెండో వివాహం 
సాధారణ గాయాలు, మానభంగం, కిడ్నాపింగ్, మోసం, రోడ్డు 
ప్రమాదాలలో తీవ్రగాయాలు ఇతర ఐపిసి 77.79%  పెరుగుదల 
జరిగింది.

l  	 హత్యలు, నమ్మకద్రోహం 100% నివారించుట జరిగింది.

l  	 కల్పబుల్ హోమిసైడ్, దోపిడి, సైకిల్ దొంగతనాలు, పశువు 
దొంగతనాలు, వరకట్న చావులు - 304బి, అల్లర్లు, తీవ్రగాయాలు, 
దొంగనోట్ల ముద్రణ నియంత్రణలో వున్నవి.

నేరాల నివారణ, తగ్గుదలలో 
విజయవాడ సిటీ పోలీసుల చర్యలు 

l	 పగలు మరియు రాత్రి సమయాలలో పటిష్టమైన గస్తీ

l	 నేర నివారణకు ప్రత్యేకముగా క్రైమ్ బృందాలతో రాత్రి సమయాలలో గస్తీ 

l	 సమర్ధవంతంగా వాహనముల తనిఖీలు

l	 అనుమానితులు, నేర చరిత్ర కలిగిన వ్యక్తులపై పోలీసు స్టేషన్ స్థాయిలో 
నిఘా 

l	 అత్యవసర పోలీసు సేవలైన డయల్ 100, ఈ-రక్షా సేవలు ఆరు నిముషాల 
లోపు పోలీసులు అందుబాటులో వుంటారు. 

l	 సీసీటీవీల ద్వారా అన్ని ముఖ్యమైన ప్రాంతాలపై కమాండ్ కంట్రోల్ ద్వారా 
పూర్తి నిఘా

l	 “లాక్డ్ హౌస్ మానిటరింగ్ సిస్టం” (LHMS) సమర్ధవంతంగా అమలు 

l	 “చేరువ” కార్యక్రమము ద్వారా ప్రజలలో నేర నియంత్రణపై అవగాహన 

l	 పోలీసు ఇంటర్సెప్టర్ వాహనాల ద్వారా 24 గంటలు ప్రజలకు 
అందుబాటులో విజిబుల్ పోలీసింగ్

#sTe02

విజయవాడ పోలీసుల 
సమగ్ర దర్యాప్తు - వేగవంతంగా శిక్షలు

4 	 పెనమలూరు  పి.ఎస్. నందు 2021 సంవత్సరంలో రాత్రి  ఇంటి  
దొంగతనం  కేసు లో నిందితునికి   6 వ అదనపు  మెట్రోపాలిటన్ 
మెజిస్ట్రేట్  కోర్టు వారు 1 సంవత్సరం  జైలు  శిక్ష విధిస్తూ తీర్పు ఇచ్చారు. 

4 	 కృష్ణలంక  పి. ఎస్. నందు 2021 సంవత్సరంలో దొంగ సొత్తు కలిగి 
ఉన్న/దొంగతనం చేసిన  కేసు లో నిందితుడైన చిన్నంశెట్టి  భవాని 
శంకర్ (31) కు 2 వ అదనపు చీఫ్ మెట్రోపాలిటన్ మెజిస్ట్రేట్  కోర్టు 
వారు 6 నెలలు జైలు  శిక్ష మరియు 2000/- జరిమానా విధిస్తూ 
తీర్పు ఇచ్చారు . 

4 	 అజిత్ సింగ్ నగర్   పి.ఎస్.  నందు 2021 సంవత్సరంలో రాత్రి  ఇంటి  
దొంగతనం  చేసిన/ దొంగ సొత్తు కలిగి ఉన్న కేసులో నిందితుడైన షేక్ 
సంజు  (35) కు PJCJ  కోర్టు వారు 6 నెలలు జైలు  శిక్ష మరియు 
1000/- జరిమానా  విధిస్తూ తీర్పు ఇచ్చారు .

4 	 మాచవరం  పి.ఎస్. నందు 2021 సంవత్సరంలో రాత్రి  ఇంటి  
దొంగతనం  చేసిన కేసు లో నిందితుడైన వేముల యేసు రాజు  2 వ 
అదనపు  చీఫ్  మెట్రోపాలిటన్ మెజిస్ట్రేట్  కోర్టు  వారు  1000/- 
జరిమానా విధిస్తూ తీర్పు ఇచ్చారు .

ప్రకటనల ద్వారా చిన్నారుల 
నీలిచిత్రాలను షేర్ చేసిన యువ ఇంజనీర్ అరెస్టు

వస్తువులను కొనాలన్నా అమ్మాలన్నా అన్నింటికి ఇప్పటి ప్రజలలో 
ఎక్కువ మంది ఆన్లైన్ షాపింగ్ పైనే ఆధారపడుతున్నారు. అలాగే 
కరోనా కారణంగా ఆన్లైన్ తరగతులు, ఇంటి వద్దనే ఉంటూ ఆన్లైన్ 
ఉద్యోగాలు చేసేవారు పెరిగారు. ఈ విధానం మంచి పరిణామమే 
కాని ఇది కొన్ని సార్లు అపార్థాలకు మరికొన్ని సార్లు అనర్థాలకు 
దారి తీస్తుంది మరీ ముఖ్యంగా యువత తక్కువ సమయంలో, 
తక్కువ శ్రమతో ఎక్కువ సంపాధించ వచ్చు అన్న ఆలోచనలతో 
పెడదోవ పడుతున్నారు. ఈ క్రమంలో సోహెల్ కు సోషల్ 
మీడియాలో ఒక రోజు నీలిచిత్రాలు అమ్మబడును అని ప్రకటనను 
చూడగానే ఆకర్షితుడై వాటిని పోందాలని అనుకుని వారిని ఆన్లైన్లో 
సప్రందించాడు. ఆన్లైన్లో  అవతలి వారికి ఆన్లైన్  ద్వారా కొంత  
నగదును పంపిచడం జరిగింది. పంపిన  కొద్ది సేపటికే  సోహెల్ 
చరవాణికి  ఒక లింక్  వచ్చింది.  దానిని  తెరచి చూడగానే అందులో 
సుమారు 18 సం.ల వయస్సులోపు పిల్లల నీలిచిత్రాలు 4000 
వరకు ఉండటం గమనించి, వీటిని ఉపయోగించుకుని ఆన్లైన్లో 
తక్కువ సమయంలో ఎక్కువ మొత్తంలో డబ్బు సంపాధిచాలనే 
ఉద్దేశంతో ఆన్లైన్లోనే నీలిచిత్రాలు తక్కువ దరకు అమ్మబడును అని 
ప్రకటన ఇచ్చినాడు. ఈ ప్రకటనలను చూసిన ఒక వ్యక్తి సైబర్ క్రైం 
వారికి రిజిస్టర్ పోస్టు ద్వారా రాబడిన ఫిర్యాదు మేరకు ఐటి యాక్ట్ 
మరియు ఫోక్సో యాక్ట్ క్రింద కేసు నమొదు చేసి విచారణ చేపట్టడం 
జరిగింది. దర్యాప్తులో భాగంగా నిందితుని అదుపులోనికి తీసుకుని 
విచారించగా పైన తెలిపిన విషయాలు తెలిసినవి. నిందితుడిని 
అరెస్టు చేసినారు. ఈ క్రమంలో సైబర్ క్రైం పోలీసువారు నిందితుడు 
నీలిచిత్రాలను ఎవరివద్ద నుండి సేకరించాడు. ఎవరెవరికి తన వద్ద 
ఉన్న చిత్రాలను పంపినాడు అన విషయంపై విచారణ జరుగుతుంది. 
ఇందులో భాగంగానే చిన్నపిల్లల నీలిచిత్రాలను తీసినా, చూసిన 
మరియు అప్లోడ్ చేసినా వారిని కఠినంగా శిక్షించడం జరుగుతుంది.

యాంటి డ్రగ్ అవగాహనా కార్యక్రమం
విజయవాడ నగర పోలీస్ కమీషనర్ శ్రీ బి. శ్రీనివాసులు, ఐ.పి. 

ఎస్., గారి ఆదేశాల మేరకు  విజయవాడ సిటీ టాస్క్ ఫోర్స్ ఏ.డి.సి.పి 
శ్రీ డా. కె.వి. శ్రీనివాసరావు  గారు  మరియు వారి సిబ్బందితో ప్రత్యేక 
దృష్టి సారించి మాదక ద్రవ్యాల వినియోగం, గంజాయి అక్రమ రవాణా, 
నివారణ మరియు సేవించే వారిని కౌన్సిలింగ్ చేయడం లాంటి పలు 
చర్యాలు చేపట్టడం జరుగుతుంది.ఇందులో భాగంగా ది.11.11.2021వ 
తేదీన నున్న పోలీస్ స్టేషన్ పరిధి లోని వికాస్ ఇంజనీరింగ్ కళాశాల 
విద్యార్ధులకు గంజాయి మరియు ఇతర మాదక ద్రవ్యాల బారిన పడితే 
జరిగే అనర్ధాలు మరియు ఎన్.డి.పి.ఎస్ చట్టం గురించి తెలియజేస్తూ 
అవగాహన కార్యక్రమాన్ని నిర్వహించడం జరిగింది.

అలాగే ఈ మాదక ద్రవ్యాలకు విద్యార్థులు ఆకర్షితులు కాకుండా ఆయా 
కళాశాలల యాజమాన్యాలు తమ విద్యార్థుల యొక్క ప్రవర్తనను నిశితంగా 
గమనిస్తూ, అవగాహన కల్పించాలని, డ్రగ్స్ సంబంధించి ఎటువంటి 
సమాచారం ఉన్నా పోలీసు వారి దృష్టికి తీసుకునిరావాలని కళాశాలల 
యాజమాన్యాలకు తెలియజేయడం జరిగింది.

శాంతి భద్రతలకు విఘాతం
కలిగించే వ్యక్తులపై చర్యలు

విజయవాడ నగర పోలీస్ కమీషనరేట్ పరిధిలో ప్రజలు స్వేచ్ఛాయుత 
వాతావరణంలో ప్రశాంతంగా జీవించేందుకు, శాంతి భద్రతలు పరిరక్షించి, 
విజయవాడను సురక్షిత మరియు నేర రహిత నగరంగా తీర్చిదిద్దేందుకు 
విజయవాడ  పోలీస్ శాఖ  పలు  శాఖాపరమైన చర్యలు తీసుకోవడం 
జరిగింది. ఈ నేపథ్యంలో విజయవాడ నగర పోలీస్ కమీషనర్ గారి 
ఆదేశాలపై  ది.30.11.2021వ తేదీ (అనగా 29వ తేదీ ఉదయం 5 గంటల 
నుండి 30 వ తేదీ ఉదయం 5 గంటల వరకు) విజయవాడ నగర పోలీస్ 
కమీషనర్ గారి ఆదేశాల మేరకు స్పెషల్ డ్రైవ్ నిర్వహించి విజయవాడ పోలీస్ 
కమీషనరేట్ పరిధిలో బహిరంగ ప్రదేశాలలో మద్యం త్రాగుతూ పట్టుబడిన 
09 మందిని అదుపులోకి తీసుకుని వారిపై 09 పెట్టి కేసులు నమోదు 
చేయడం జరిగింది. అలాగే ఆయా పోలీస్ స్టేషన్ల పరిధిలో ఉన్న రౌడీషీటర్లు, 
సస్పెక్ట్ షీటర్లు, బ్లేడ్ బ్యాచ్, గంజాయి విక్రయదారులు, గంజాయి సేవించే 
వారు, వివిధ రకాల నేరగాళ్లు మరియు చెడు నడత కలిగిన వ్యక్తులకు పోలీస్ 
అధికారులు కౌన్సిలింగ్ నిర్వహించి, వారి నేర ప్రవృత్తిని మార్చుకోవాలని 
హెచ్చరించడం జరిగింది.

గంజాయి విక్రయదార్లు, వినియోగదారులపై 
చర్యలు మరియు అవగాహన కార్యక్రమం

 ది.07.11.2021, ది.08.11.2021 వ తేదీలలో రాష్ట్ర డి.జి.
పి గారి ఆదేశాల మేరకు విజయవాడ నగర పోలీస్ కమీషనర్ గారి 
ఆధ్వర్యంలో స్పెషల్ ఎన్ఫోర్స్‌మెంట్  డ్రైవ్ నిర్వహించి గంజాయి, 
గుట్కా మరియు ఇతర మత్తు పదార్థాల సేవించేవారు మరియు 
విక్రయదార్లపై తనిఖీ నిర్వహించి తద్వారా వాటి అమ్మకాలను, 
వినియోగాన్ని నియంత్రించడానికి విజయవాడ నగరంలోని అన్ని 
పోలీస్ స్టేషన్ల పరిధిలలో పోలీస్ అధికారులు మరియు సిబ్బంది, 
టాస్క్‌ఫోర్స్ వారు మరియు ఎస్.ఇ.బి. పోలీస్ వారి ఆధ్వర్యంలో విస్త్రుత 
దాడులు నిర్వహించి నగరంలోని వివిధ ప్రదేశాలలో మొత్తం 305 
మందిని అదుపులోనికి  తీసుకుని వారిపై వివిధ కేసులు నమోదు చేసి, 
నివారణకు తగు చట్ట పరమైన కఠిన చర్యలు తీసుకోవడం జరిగింది.

* గంజాయి విక్రయించు మరియు సేవించువారు 167 మందిని 
అదుపులోనికి తీసుకుని వారి వద్ద నుండి 21.1 కేజీల గంజాయి 
మరియు రెండు బైకులను స్వాధీనం చేసుకోవడం జరిగింది.

*గుట్కా విక్రయించేవారు: 31 మందిని అదుపులోనికి తీసుకుని 
వారి వద్ద నుండి రూ.3,12,193/- విలువ గలిగిన గుట్కా ప్యాకెట్లను 
స్వాధీనపరుచుకుని  వారిపై 17   కేసులు  నమోదుచేయడమైనది.

అదే విధంగా విజయవాడ పోలీస్ కమీషనరేట్ పరిధిలోని అన్ని 
పోలీస్ స్టేషన్ల పరిధిలో ఉన్న రౌడీషీటర్లు, సస్పెక్ట్ షీటర్లు, వివిధ రకాల 
నేరగాళ్లు, గంజాయి, గుట్కా మరియు ఇతర మత్తు పదార్థాల విక్రయ 
దార్లు మరియు సేవించే వారికి పోలీస్ అధికారులు కౌన్సిలింగ్ 
నిర్వహించి, వారి నేర ప్రవృత్తిని మార్చుకోవాలని హెచ్చరించడం 
జరిగింది.

విజయవాడ నగర పోలీస్ కమీషనరేట్ పరిధిలో శాంతి భద్రతలను 
పరిరక్షణకై మరియు సామాన్య ప్రజల్లో భద్రతా భావాన్ని పెంపొందించడానికై 
విజయవాడ నగర పోలీస్ కమీషనర్ శ్రీ బి.శ్రీనివాసులు, ఐ.పి.ఎస్. గారి 
ఆదేశాల మేరకు28.11.2021 తేదీలో క్రింద తెలిపిన 

క్ర 
సం

డివిజన్
28.11.2021

పోలీస్ స్టేషన్ ప్రదేశం
1. ఈస్ట్ గన్నవరం చెంచుల  కాలనీ 
2. నార్త్ సత్యనారాయణపురం రైల్వే స్టేషన్ ఏరియా
3. సౌత్ సూర్యారావుపేట ఆన్నదాన సమాజం రోడ్ 
4. సెంట్రల్ పెనమలూరు యనమలకుదురు,ఇందిరా నగర్  

ప్రదేశాల నందు కార్డన్&సెర్చ్ నిర్వహించి చెడు నడత కలిగిన 
వ్యక్తులు, రౌడీషీటర్లు సస్పెక్ట్  షీటర్స మరియు పాత నేరస్తులు గురించి 

sH  dsY

సమగ్ర సమాచారం సేకరించడంతో పాటు ప్రస్తుతం వారి నడవడిక, 
కార్యకలాపాలపై ఫీడ్ బ్యాక్ తీసుకోవడం జరిగింది. ఈ  కార్డన్&సెర్చ్ లో 
రౌడీ షీటర్స్ - 3, లా&ఆర్డర్ సస్పెక్ట్‌లు - 8, క్రైమ్ సస్పెక్ట్‌లు - 6 గుర్తించడం 
జరిగింది మరియు ఎటువంటి రికార్డు లేని 20 మోటారు సైకిళ్ళను సీజ్ చేసి, 
30 మోటారు సైకిళ్ళపై చలానాలు విధించడం జరిగింది.



#sTe 03

l	 ఈ నిబంధనలు 4-9-1993 నుండి అమలులో ఉన్నాయి 
l	 ఆంధ్రప్రదేశ్ లీవ్ రూల్స్(APLR) -1993 నుండి రాష్ట్ర 

ప్రభుత్వ ఉద్యోగులు ,ఉపాధ్యాయులు, ఎయిడెడ్, స్థానిక సంస్థల 
ఉద్యోగులకువర్తిస్తాయి. 

 సెలవు (Leave) అంటే నిర్వచనం: 
1.	 ఒక ప్రభుత్వ ఉద్యోగి వాస్తవ విధులకు హాజరు కాకుండా వుండడానికి 

యిచ్చే అనుమతిని సెలవు అంటారు. 
2. సెలవు హక్కు కాదు. ప్రజల ప్రయోజనాలరీత్యా అవసరమనుకుంటే 

తిరస్కరించడానికి లేదా రద్దుచేయడానికిఅధికారం ఉంది. 
3.	 సెలవు సాధారణంగా ఉద్యోగి కార్యాలయం బాధ్యతలను బదిలీ 

చేసిన రోజున ప్రారంభమై తిరిగి బాధ్యతలను స్వీకరించిన రోజున 
ముగుస్తుంది. ముందు వెనుక గల ప్రభుత్వ సెలవు దినాలు ప్రిఫిక్స్ / 
సఫిక్స్ చేస్తారు.

4.	 ప్రభుత్వ ఉద్యోగి సెలవు కాలంలో ప్రభుత్వ అనుమతి లేకుండా 
ఏ విధమైన ప్రభుత్వ లేదా ప్రైవేటు ఉద్యోగం లేదా వ్యాపారం 
నిర్వహించకూడదు.

సెలవులు-రకాలు: 

1. 	 సంపాదిత సెలవు (Earned Leave) : 
l	 ఉద్యోగి తన సర్వీసు కాలంలో ఆర్జించే సెలవును సంపాదిత సెలవు  

(E. L.) అంటారు. 
l	 ఉద్యోగి డ్యూటీ కాలమును బట్టి సంపాదిత సెలవు జమచేయబడుతుంది. 
l	 సంవత్సరానికి 30 రోజుల చొప్పున జమచేయబడుతుంది. 
l	 గరిష్టంగా 300 రోజులు మాత్రమే నిల్వ వుంచుకోవచ్చు 

2.	 సెలవు సరెండర్ : 
l	 ఉద్యోగి అర్జించిన సెలవును నగదుగా మార్చుకొనుటను సరెండర్ 

సెలవు అంటారు. 
l	 సంపాదిత సెలవును ప్రతి సంవత్సరం 15 రోజులు మించకుండా 

సరెండర్ చేసుకోవచ్చు.
l	 ఒక సంవత్సర విరామం తర్వాత అయితే 30 రోజులు మించకుండా 

సరెండర్ చేసుకోవచ్చు.
l	 సరెండర్ చేసిన నెల జీతం ఆధారంగా సెలవు జీతం చెల్లించబడుతుంది. 

ఆ నెలకు 28 రోజులైనా, 31 రోజులైనా 30 రోజులుగానే లెక్కించాలి. 
l	 డ్యూటీ అలవెన్సు, కన్వేయన్స్ అలవెన్సు మినహా మిగిలిన అన్ని రకాల 

జీతభత్యాలు చెల్లించబడతాయి. ఎస్.ఎల్. ప్రోసీడింగ్ ఇచ్చిన 90 
రోజులలో బిల్లు క్లెం చేసుకోవాలి. 

l	 జూన్ 30 నాటికి ఉద్యోగికి సంపాదిత సెలవు నిల్వ 285 రోజులకు 
మించితే 12 నెలల వరకు ఆగకుండానే సరెండర్ చేసుకోవచ్చు.

3. 	 Encasnment of E.L:
	 ఉద్యోగి రిటైరైన / చనిపోయిన సందర్భంలో తన సంపాదిత సెలవు 

ఖాతాలో నిల్వవున్న సెలవుకు గరిష్టంగా 300 రోజుల వరకు చివరి నెల 
జీత భత్యాల ఆధారంగా నగదు చెల్లించబడుతుంది. 

4.	 అర్థజీతపు సెలవు:
	 l	 పర్మనెంట్ ఉద్యోగులకు మాత్రమే ప్రతి ఒక్క పూర్తయిన 

సంవత్సరం సర్వీసుకు 20 రోజులు అర్ధవేతన సెలవు 
జమచేయబడుతుంది.

	 l	 ఈ సెలవు నిల్వకు గాని, వాడుకొనుటకు గాని గరిష్టపరిమితి 
లేదు. 

	 l	 అర్థజీతపు సెలవు (HPL) ను వ్యక్తిగత అవసరములకు గాని, 
వైద్య ధృవపత్రం ఆధారంగా గానీ వాడుకోవచ్చు.

	 l	 H.P.L.కాలానికి వేతనము, డి.ఎ. సగము మిగిలిన అలవెన్సులు 
పూర్తిగాను చెల్లిస్తారు. 

	 l	 ఉద్యోగ విరమణ సందర్భంలో నిల్వ ఉన్న ఆర్ధవేతన సెలవును 
సంపాదిత సెలవుతో కలిపి 300 రోజుల పరిమితితో నగదు 
చెల్లిస్తారు. అర్థ జీతపు సెలవు నగదు = వేతనంలో సగము + 
డిఏలో సగము X నిల్వయున్న అర్ధవేతన సెలవు (నిల్వ30యున్న 
సంపాదిత సెలవుతో కలిపి 300 రోజులకు మించకుండా) 

5.	  కమ్యూటెడ్ సెలవు 
	 l 	 అర్హత గల అర్ధవేతన సెలవులో సగానికి మించకుండా వైద్య 

ధృవపత్రం ఆధారంగా మాత్రమే కమ్యూటెడ్ సెలవు మంజూరు 
చేయబడుతుంది. 

11.	స్పెషల్ డిజేబిలిటీ లీవు:
	 అధికార విధుల్లో గాయపడి అంగవైకల్యుడైన సందర్భంలో ఉద్యోగికి 

24 నెలల గరిష్ట పరిమితితో ప్రభుత్వంచే మంజూరు చేయబడుతుంది. 
ఈ  లీవ్  మొత్తం సర్వీసుకాలంలో ఒకసారి మాత్రమే వర్తిస్తుంది.

12.హాస్పిటల్ లీవు: 
	 పర్మనెంట్ ఉద్యోగి విధి నిర్వహణలో అనారోగ్యానికి గురైన సందర్భంలో 

ప్రతి 3 సం.ల సర్వీసుకు 6 నెలలకు మించకుండా అర్ధవేతన సెలవు 
మంజూరు చేస్తారు. అయితే వ్యసనాల వల్ల వచ్చే అనారోగ్యమైతే ఈ 
సెలవు వర్తించదు.

13.	 క్యాజువల్ లీవు: (C.L.)
	 ప్రత్యేక పరిస్థితుల్లో విధులకు హాజరు కాకుండా వుండేందుకు 

ఉద్యోగులకు కల్పించబడిన సౌకర్యమే  సి.ఎల్. 
l 	 వైద్యకారణాలతో మినహా ముందుగా అనుమతితో మాత్రమే సి.ఎల్.

వినియోగించుకోవాలి. 
l 	క్యాలెం డర్ సంవత్సరంలో 15 రోజులు సి.ఎల్. గా వాడుకోవచ్చు.
l 	 సి.ఎల్. హక్కుకాదు, అదే విధంగా కారణం లేకుండా తిరస్కరించవచ్చు. 
l 	 ప్రభుత్వ సెలవులు, ఎస్సీఎల్. తో కలిపి ఒకేసారి 10 రోజులకు 

మించకుండా వాడుకోవచ్చు. 
l 	 ఇతర సెలవులు, వెకేషను,జాయినింగ్ టైంతో కలిపి వాడుకొనే 

వీలులేదు. 
 l 	 సగం రోజుకు కూడా సి.ఎల్. వాడుకోవచ్చు. వేసవి మాత్రం వీలుపడదు.
l	 ప్రసూతి సెలవు, అనారోగ్య సెలవు, డెప్యుటేషన్ నుండి తిరిగి 

విధులలో చేరిన అనంతరం ఆనాటికి నిల్వయున్నసెలవులను పూర్తిగా 
వినియోగించుకోవచ్చు.

14. స్పెషల్ క్యాజువల్ లీవు:
	 అత్యవసర సందర్భాలు, నిర్భంద కుటుంబ పరిస్థితులలోను క్యాలెండర్ 

సంవత్సరములో 7 రోజులు వాడుకోవచ్చు. సి.ఎల్. మంజూరికి 
వర్తించే నిబంధనలే వర్తిస్తాయి. 

ప్రత్యేక సందర్భా లలో ఎస్.సి.ఎల్. 
l	 క్రీడలలో పాల్గొనే వారికి 30 రోజుల వరకు
l	 స్కౌట్స్&గైడ్స్ క్యాంపులో పాల్గొను వారికి 10 రోజులు 
l	 కోర్టు కేసులలో అధికారికంగా పాల్గొనవలసి వస్తేను
l	 వేసెక్టమీ చేయించుకున్న పురుష ఉద్యోగులకు 6 రోజుల,ఆపరేషన్ 

ఫెయిల్ అయిన సందర్భంలో మరల 6 రోజులు
l	 భార్య ట్యూబెక్టమీ చేయించుకుంటే ఉద్యోగి అయిన భర్తకు 7 రోజులు
l	 మహిళా ఉద్యోగులకు ట్యూబెక్టమీకి 14 రోజులు, విఫలమైతే మరల 14 

రోజులు SCL మంజూరి చేస్తారు. 
l	 రీకెనలైజేషన్ సందర్భంలో అవసరమైన మేరకు 21 రోజులకు 

మించకుండా ఎస్.సి.ఎల్. మంజూరి చేస్తారు.

ఇతర విషయాలు: 
l	 ముందుగా అనుమతి తీసుకోకుండా ఉద్యోగి తన విధులకు హాజరు 

కాకపోతే కార్యాలయాధిపతి”ఆబ్ సెంట్”గారికార్డు చేయవచ్చు. 
1.	క్యా జువల్ సెలవులు 	 : 15 రోజులు 
2.	 Spl. CL’s 	 : 7 రోజులు 
3.	స్పె షల్ CL’s (స్త్రీలకు)  	 : 5 రోజులు 
4.	 ఆప్షనల్ సెలవులు	  : 5 రోజులు 
5.	 సంపాదిత సెలవులు 	 : 6 రోజులు
6.	 అర్ధ జీతపు సెలవులు  	 : 20 రోజులు
7.	 ప్రసూతి సెలవులు	 : 180 రోజులు
8.	 అబార్షన్ సెలవులు 	 : 42 రోజులు
9.	 పెటర్నటి సెలవులు 	 : 15 రోజులు
10.	ట్యూ బెక్టమీ	 : 14 రోజులు 
11.	ట్యూ బెక్టమీ సం॥గా భర్తకు 	 : 7 రోజులు 
12.	 వేసెక్టమీ	 : 6 రోజులు 
13.	 రీ కానలైజేషన్ ఆపరేషన్ 	 : 21 రోజులు 
14.	 గర్భనిరోధకం సాధనం కొరకు	 : 1 రోజు 
15.	హిస్టా రెక్టమీ 	 : 45 రోజులు
16.	 మారి 8-స్పెషల్ లీవ్ (మహిళా దినం) 	 : 1 రోజు
17.	 రక్తదానం చేసినందుకు 	 : 1 రోజు 
18.	 చెల్ కేర్ లీవ్	  : 60 రోజులు

	 l 	 నిల్వవున్న అర్ధవేతన సెలవు ఖాతాలో వాడుకొన్న కాలానికి 
రెట్టింపు ఖర్చు వ్రాసి కమ్యూటెడ్ సెలవును మంజూరుచేస్తారు. 

	 l 	 మొత్తం సర్వీసులో కమ్యూటెడ్ సెలవును 240 రోజులు వరకు 
అనుమతిస్తారు. 

	 l	 కమ్యూటెడ్ సెలవు కాలానికి జీత, భత్యాలు పూర్తిగా 
చెల్లించబడతాయి. 

	 l	 వైద్య ధృవపత్రాలు ఫారమ్ A&B సమర్పించాల్సి వుంటుంది. 
	 l	 కమ్యూటెడ్ సెలవును ఇతర సెలవులతో కలిసి ఒకేసారి 180 

రోజుల వరకు వాడుకోవచ్చు. 

ముఖ్యవిషయాలు :
	 l	 సెలవులో వెళ్లేదానికి ముందురోజు పొందిన వేతనం ఆధారంగా 

మాత్రమే సెలవు కాలపు జీతభత్యాలు చెల్లించబడతాయి. 
	 l	 ఏకారణం వల్లనైనా సెలవు మధ్యలో వేతనం పెంపుదల 

జరిగినప్పటికీ, సెలవు అనంతరం డ్యూటీలో చేరిన తేదీ నుండి 
మాత్రమే ఆర్థిక లాభం వర్తింపచేస్తారు. 

	 l	 6 నెలల వరకు వినియోగించుకున్న అన్ని రకాల సెలవులకు 
హెచ్.ఆర్.ఎ., సిసిఏ చెల్లించబడుతుంది. 

	 l	 కుష్టు, గుండెజబ్బు, క్యాన్సర్, ఎయిడ్స్, మానసిక అనారోగ్యం , 
మూత్రపిండాల వైఫల్యం వంటి జబ్బుల చికిత్ససందర్భంలో 8 
నెలల వరకు హెచ్.ఆర్.ఎ. చెల్లించబడుతుంది. 

	 l	 ఒకసారి మంజూరు చేయబడిన సెలవు ఎట్టి పరిస్థితుల్లోను 
మార్చుచేయబడదు. 

6.	  ప్రసూతి సెలవు : (మెటర్నిటీలీవు) 
	 l	 వివాహిత మహిళా ఉద్యోగులకు 180 రోజులు ప్రసూతి సెలవు 

మంజూరు చేస్తారు.
	 l	 సజీవమైన ఇద్దరు పిల్లలు కలిగేవరకూ మెటర్నిటీ సెలవు 

మంజూరు చేయబడుతుంది.
	 l	 ప్రసూతి సెలవు కాలంలో పూర్తి జీతం చెల్లిస్తారు. 
	 l	 డెలివరీ సర్టిఫికెట్ సమర్పించి మెటర్నిటీ సెలవు మంజూరు 

చేయించుకొని ప్రతి నెల వేతనం పొందవచ్చు. 
	 l	 శిశువు లేదా తల్లి ఆరోగ్య పరిస్థితిని బట్టి వైద్య ధృవపత్రం 

ఆధారంగా ఇతర సెలవులను ప్రసూతి సెలవుకు (ముందు లేదా 
వెనుక) కలిపి వాడుకోవచ్చు.

	 l	 మృత శిశువును ప్రసవించినా లేదా ప్రసవం అనంతరం శిశువు 
మరణించినా ప్రసూతి సెలవు వినియోగించుకోవచ్చును.

7.	 అబార్షన్ సెలవు : 
	 l	 చట్టబద్ధగర్భస్రావము లేక అప్రయత్నగర్భస్రావము జరిగిన 

సందర్భంలో మంజూరు చేయబడుతుంది. వైద్యాధికారి 
ధృవపత్రం ఆధారంగా 6 వారాలకు మించకుండా మంజూరు 
చేయబడుతుంది. ఇద్దరు పిల్లలు కలిగి ఉండేంతవరకు 
ఎన్నిసార్లైనా వినియోగించుకోవచ్చు. 

8.	  పితృత్వపు సెలవు(Paternity Leave): 
	 సజీవమైన ఇద్దరు పిల్లల వరకు భార్య ప్రసవించిన సందర్భంలో 

వివాహితులైన పురుష ఉద్యోగికి 15 రోజుల పితృత్వపు సెలవు 
మంజూరు చేయబడుతుంది. ఈ సెలవును భార్య ప్రసవించడానికి 15 
రోజుల ముందు నుండి ప్రసవించిన తదుపరి 6 నెలలలోపు ఎప్పుడైనా 
వినియోగించుకోవచ్చు. 

9.	  స్టడీ లీవు : 
	 అయిదు సంవత్సరములు సర్వీసు పూర్తి చేసిన ఉద్యోగికి ప్రత్యేక 

ఆర్థవేతన సెలవు మంజూరి చేస్తారు. ఈ సౌకర్యం ఉపాధ్యాయులకు 
వర్తించదు. 

10.	S.C.,S.T.లకు ఆన్ డ్యూటి లీవ్ :
	 5 సం.ల సర్వీసు కల్గిన ఎస్.సి. ఎస్.టి.లకు తదుపరి ప్రమోషను 

అవసరమైన విద్యార్హతలు పొందడానికి కొన్ని షరతులతో 2సం.ల 
వరకు ఆన్‌డ్యూటీ అవకాశం కల్పిస్తారు షెడ్యూల్ ఏరియాలోని ఎస్.
టి.లకైతే 3సం.ల సర్వీసు ఉన్న వారికి కనీస విద్యార్హత పొందడానికి 
ఓ.డి. సౌకర్యం కల్పించబడింది

నవంబర్ 2021 నెలలో నిబంధనలను ఉల్లంఘన 
చేసిన వారిపై నగర పోలీసులు తీసుకున్న చర్యలు 
మోటారు వాహనాల చట్టం క్రింద నగర పోలీసులు తీసుకున్న చర్యలు

l 	 ట్రాఫిక్ ఉల్లంఘన ఈ-చలానా కేసులు : 35,724

	 విధించిన జరిమానా  : Rs.1,34,03,415/-

l 	 లా అండ్ ఆర్డర్ ఉల్లంఘన ఈ-చలానా కేసులు:17,527 

	 విధించిన జరిమానా : Rs. 34,59,346/-

బ్లాక్ ఫిలింపై ప్రత్యేక తనిఖీలు

l 	 	బ్లాక్ ఫిలిం ఉల్లంఘన కేసులు: 50

	 	విధించిన జరిమానా : Rs.50,000/-

ప్రమాదకరమైన డ్రైవింగ్‌పై ప్రత్యేక తనిఖీలు

l 	 ప్రమాదకరమైన  డ్రైవింగ్ కేసులు: 330

	 విధించిన జరిమానా : Rs.1,22,900/-

ట్రిపుల్ రైడింగ్‌పై ప్రత్యేక తనిఖీలు

l 	 ట్రిపుల్ రైడింగ్ కేసులు: 2,683

	 విధించిన జరిమానా: Rs.8,26,700/-

ఫేస్ మాస్క్ ధరించనివారిపై ప్రత్యేక తనిఖీలు

l 	 ఫేస్ మాస్క్ కేసులు: 6,448

	 విధించిన  జరిమానా: Rs. 7,73,760/-

పోలీస్ కమీషనర్
కార్యాలయంలో

స్పందన కార్యక్రమం
నవంబర్ నెలలో జరిగిన స్పందన కార్యక్రమంలో అడ్మిన్ డి.సి.పి  

శ్రీ మేరీ ప్రశాంతి గారు నగర పోలీస్ కమీషనర్ గారి ఆదేశాల 
మేరకు బాధితుల నుండి మొత్తం 236 ఫిర్యాదులను స్వీకరించడం 
జరిగింది. అయితే  236  ఫిర్యాదులలో 1 కేసు క్లోజ్ చేయగా 17 
ఎఫ్.ఐ.ఆర్.,  2 పెట్టీ కేసులు, 88 రాజీ కేసులు, 5 కౌన్సిలింగ్ 
చేయగా, 65 సివిల్ కేసులు, 52 ఇతర కేసులుగా ఉన్నాయి. మొత్తం 
ఫిర్యాదులలో కేవలం 6  కేసులు విచారణలో వున్నాయి.

బాలల అభివృద్ధే- దేశాభివృద్ధి

 విద్య చైతన్యంతోనే బాలల పరిరక్షణ సాధ్యం
ది. 20.11.2021న ప్రపంచ బాలల హక్కుల దినోత్సవం సందర్భంగా, 

చైల్డ్ లైన్ సే దోస్తీ మరియు బాలల హక్కుల పరిరక్షణా వారోత్సవాలలో 
బాగంగా చైల్డ్ లైన్-1098, ఫోరం ఫర్ చైల్డ్ రైట్స్ టీం సభ్యులు మరియు 
బాలలు విజయవాడ నగర ఇన్‌ఛార్జి పోలీస్ కమీషనర్ శ్రీ జి.పాలరాజు, 
ఐ.పి.యస్., గారిని కలిసి “దోస్తీ బ్యాండ్- సురక్షా బంధన్”ను కట్టి ఆపదలో 
ఉన్న బాలలకు పోలీసుశాఖ తరుపున అందిస్తున్న సేవలకు కృతజ్ఞతలు - 
అభినందనలు తెలియజేశారు. కమీషనర్ గారు “చైల్డ్  లైన్ సే దోస్తీ” 
పోస్టర్‌ను ఆవిష్కరించి, పిల్లలకు స్వీట్స్ మరియు బిస్కెట్లు అందజేశారు.

ఈ సందర్భంగా విజయవాడ నగర ఇన్ చార్జ్ పోలీస్ కమీషనర్ 
శ్రీ జి.పాలరాజు, ఐ.పి.యస్., గారు మాట్లాడుతూ విద్య చైతన్యం తోనే 
బాలల పరిరక్షణ సాధ్యం అని అన్నారు. వీధిబాలలుగా, అనాధలుగా, 
యాచకులుగా  ఉన్నవారిని గుర్తించి వారిని రక్షించాలి అని కోరారు. గత 
20 సంవత్సరాలుగా బాలల రక్షణ మరియు సంరక్షణ విజయవాడ చైల్డ్ 
లైన్-1098 ద్వారా చేస్తున్న కృషిని అభినందించారు.

ప్రపంచ రోడ్డు ప్రమాద బాధితుల 
జ్ఞాపకార్థ దినోత్సవం

 ఇది ప్రతి సంవత్సరం నవంబర్ నెల మూడవ ఆదివారం జరుపుకుంటారు. 
ఈ క్రమంలో భాగాంగా ది. 21.11.2021 న విజయవాడ నగర పోలీసులు 
మరియు వాలెంటరీ హెల్త్ ఎడ్యుకేషన్ అండ్ ఎకనామిక్ డవలప్మెంట్ యూనిట్ 
(VHEEDU ROAD SAFETY NGO) వారి ఆధ్వర్యంలో కానూరు సిద్ధార్థ 
కళాశాల ప్రాంగణంలో ప్రపంచ రోడ్డు ప్రమాద బాధితుల జ్ఞాపకార్ధ దినోత్సవం 
జరిగింది. ఈ కార్యక్రమంలో ట్రాఫిక్ అడిషనల్ డి.సి.పి.శ్రీ టి.సర్కార్ గారు, 
సెంట్రల్ ఏ.సి.పి గారు. సౌత్ డివిజన్ ఏ.సి.పి.గారు, పోలీసు అధికారులు, 
VHEEDU జాయింట్ సెక్రటరీ చంద్రకాంత్ గారు, వాసుగారు, రోడ్డు సేఫ్టీ 
ట్రైనర్ మురళికృష్ణ గారు,ఆర్.టి.సి. మరియు ఆటో డ్రైవర్స్, రోడ్డు ప్రమాదంలో 
చనిపోయిన మరియు వికలాంగులైన కుటుంబ సభ్యులు పాల్గొన్నారు.
ఈ క్రమంలో ట్రాఫిక్  అడిషనల్   డి.సి.పి.  శ్రీ  టి. సర్కార్ గారు   మాట్లాడుతూ 
రోడ్డుపై  అతివేగం  మరియు  వివిధ  రకాలైన స్టంట్లు చేయడం వలన 
ఎక్కువగా రోడ్డు ప్రమాదాలు జరుగుతున్నాయి. రూల్స్ పాటించకపోవడం 
వలన ఎంతోమంది ప్రాణాలు పోగొట్టుకుంటున్నారు మరియు వికలాంగులు 
అవుతున్నవారి సంఖ్య రోజు రోజుకు పెరిగిపోతున్నారు. కాబట్టి ప్రతి ఒక్కరూ 
రూల్స్ ను విధిగా పాటించాలి, తల్లిదండ్రులు తమ వాహనాలను పిల్లలకు 
మరియు డ్రైవింగ్ లైసెన్స్ లేని వారికి ఇవ్వకుండా జాగ్రత్తపడాలి. రోడ్డు 
ప్రమాదాలు జరుగకుండా చూడటం మన అందరి బాధ్యత అని తెలియజేశారు.
ఈ కార్యక్రమంలో రోడ్డు ప్రమాదంలో చనిపోయిన వారి పోటోలను పెట్టి వారి 
కోసం రెండు నిముషాలపాటు మౌనం పాటించి కొవ్వొత్తులతో నివాళులు 
అర్పించారు.

	 ది.26.11.1949వ తేదీన మన భారత రాజ్యాంగ పరిషత్ సభ్యులు 
రూపొందించిన రాజ్యాంగమును శాసనంగా ఆమోదించిన సందర్భంగా ది. 
26.11.2021వ  తేదీన విజయవాడ  నగర  పోలీస్  కమీషనర్  శ్రీ బి.శ్రీనివాసులు, 
ఐ.పి.ఎస్., గారు భారత రాజ్యాంగ దినోత్సవాన్ని పురస్కరించుకుని పోలీస్ 
సిబ్బంది, అధికారులు మరియు సి.పి.ఓ. సిబ్బందితో ప్రతిజ్ఞ చేయించడం 
జరిగింది. ఈ కార్యక్రమంలో అడ్మిన్ డి.సి.పి. శ్రీమతి శ్రీ మేరీ ప్రశాంతి, డి.సి.
పి. శ్రీ హర్షవర్ధన్ రాజు గారు, స్పెషల్ బ్రాంచ్ ఏ.డి.సి.పి శ్రీ లక్ష్మీపతిగారు, ఏ.సి.
పి.లు శ్రీ కే.వి.వి.యన్.వి.ప్రసాద్ గారు, శ్రీ రవికాంత్ గారు, శ్రీ వెంకటేశ్వర 
రావు గారు, ఏ.ఒ. శ్రీ టి.రంగారావు, సి.పి.ఓ. సిబ్బంది, స్పెషల్ బ్రాంచ్ సిబ్బంది 
మరియు పోలీస్ అధికారులు, సిబ్బంది తదితరులు పాల్గొన్నారు.

పోలీస్ వెల్ఫేర్ డే
గౌరవ ఆంధ్రప్రదేశ్ రాష్ట్ర డి.జి.పి. శ్రీ గౌతం సవాంగ్, ఐ.పి.ఎస్., గారి ఆదేశాల మేరకు పోలీస్ 
సిబ్బంది సంక్షేమం దృష్ట్యా ప్రతి శుక్రవారం పోలీస్ వెల్ఫేర్ డే కార్యక్రమాన్ని నిర్వహించడం 
జరుగుతుంది. ఈ సందర్భంగా నవంబర్ నెలలో విజయవాడ పోలీస్ కమీషనర్ వారి 
కార్యాలయంలో  ది.05.11.2021 12.11.2021  19.11.2021  26.11.2021  వ 
తేదీలలో నిర్వహించిన పోలీస్ వెల్ఫేర్ డే కార్యక్రమంలో విజయవాడ నగర పోలీస్ కమీషనర్ శ్రీ 
బి.శ్రీనివాసులు, ఐ.పి.ఎస్., గారు మరియు అడ్మిన్ డి.సి.పి. శ్రీమతి మేరీ ప్రశాంతి గారు పోలీస్ 
సిబ్బంది  నుండి వివిధ సమస్యలపై వచ్చిన  60  ఫిర్యాదులను  స్వీకరించి  వారితో స్వయంగా 
మాట్లాడి వాటిని సత్వరం పరిష్కరించవలసినదిగా సంబంధిత విభాగాల సిబ్బందికి పోలీస్ 
కమీషనర్ గారు  మరియు అడ్మిన్  డి.సి.పి  గారు  ఆదేశాలు ఇవ్వడం జరిగింది.

	 విజయవాడ  నగర  పోలీస్  కమీషనరేట్  పరిధిలో ఉద్యోగ బాధ్యతలు నిర్వర్తించి, కర్తవ్య నిర్వహణలో చిత్తశుద్ది, అంకితభావంతో పోలీస్ శాఖ ద్వారా 
ప్రజలకు విశిష్ట సేవలందించి పదవీ విరమణ చేస్తున్న ఆరుగురు పోలీసు అధికారులకు ది.30.11.2021వ తేదీన విజయవాడ నగర పోలీస్ కమీషనర్ శ్రీ 
బి.శ్రీనివాసులు, ఐ.పి.ఎస్., గారు అభినందించడం జరిగింది. పోలీస్ కమీషనర్ గారి ఆదేశాల మేరకు అడిషనల్ డి.సి.పి.కే.వి. శ్రీనివాసరావు గారు పదవీ 
విరమణ పొందిన వారిని పూలమాలలతో సన్మానించి, వారిని అభినందించి వారికి పెన్షన్ బెనిఫిట్స్ అందజేశారు.

పదవీ విరమణ చేస్తున్న పోలీసు అధికారులకు ఆత్మీయ వీడ్కోలు

భారత రాజ్యాంగ దినోత్సవాన్ని పురస్కరించుకుని ప్రతిజ్ఞ

ఆంధ్ర ప్రదేశ్ రాష్ట్ర 
అవతరణ దినోత్సవం

ది.01.11.2021వ విజయవాడ నగర పోలీస్ కమీషనర్ వారి 
కార్యాలయంలో  ఆంధ్రప్రదేశ్ రాష్ట్ర అవతరణ  దినోత్సవం సందర్భంగా రాష్ట్ర 
సాధన కొరకు ఆమరణ నిరాహారదీక్ష చేసి, తన ప్రాణాలు సైతం త్యాగం చేసిన 
అమరజీవి పొట్టి శ్రీరాములు గారికి విజయవాడ నగర పోలీస్  కమీషనర్  
శ్రీ బి. శ్రీనివాసులు,  ఐ.పి.ఎస్.,  గారు వారి చిత్రపటానికి పూలమాలలు 
వేసి ఘనంగా నివాళులు అర్పించి, జెండాను ఎగుర వేసి జాతీయ జెండాకు 
వందనం  చేసి, అనంతరం “మా తెలుగు తల్లి” రాష్ట్ర గీతాన్ని పోలీస్  
అధికారులు  సిబ్బందితో ఆలపించడం జరిగింది.  

ఈ కార్యక్రమంలో అడ్మిన్ డి.సి.పి. శ్రీమతి మేరీ ప్రశాంతి, స్పెషల్ 
బ్రాంచ్ ఏ.సి.పి. శ్రీ కె.వి.వి.ఎన్.వి. ప్రసాద్ గారు, హెడ్ క్వార్టర్ ఏ.సి.పి. శ్రీ 
చెంచి రెడ్డి, ఇన్ స్పెక్టర్లు , ఆర్.ఐ.లు, ఎస్. ఐలు, ఆర్.ఎస్.ఐ.లు మరియు 
పోలీస్ సిబ్బంది తదితరులు పాల్గొన్నారు.


